
Հայաստանի Հանրապետության կառավարությունը որոշում է.
1. Հաստատել նախկինում շնորհված որակավորումների համապատասխանեցման կարգը` համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից։



ՀՀ կրթության և գիտության նախարար Արմեն Աշոտյան

















Հավելված
ՀՀ կառավարության 2012 թ.
________- ի N որոշման


ԿԱՐԳ

Նախկինում շնորհված որակավորումների համապատասխանեցման

I. Ընդհանուր դրույթներ

1. Սույն կարգը կարգավորում է նախքան Հայաստանի Հանրապետության կառավարության 2011 թվականի մարտի 31-ի «Հայաստանի Հանրապետության կրթության որակավորումների ազգային շրջանակը հաստատելու մասին» N 332-Ն որոշմամբ հաստատված որակավորումների ազգային շրջանակի (այսուհետ՝ ՈԱՇ)  ուժի մեջ մտնելը Հայաստանի Հանրապետությունում ուսումնական հաստատությունների կողմից շնորհված որակավորումների՝ ՈԱՇ-ով և Հայաստանի Հանրապետության կառավարության կողմից հաստատված նախնական (արհեստագործական), միջին և բարձրագույն մասնագիտական կրթության (այսուհետ` մասնագիտական կրթություն) մասնագիտությունների ցանկերով հաստատված որակավորումների համապատասխանեցման հետ կապված հարաբերությունները:
2. Հայաստանի Հանրապետության ուսումնական հաստատությունների և հիմնական կրթական ծրագրեր  իրականացնող հաստատությունների շրջանավարտների նախկինում շնորհված որակավորումների համապատասխանեցման կարգը տարածվում է ուսուցման բոլոր ձևերով կրթություն ստացած շրջանավարտների վրա:

I I . Նախկինում շնորհված որակավորումների համապատասխանեցումը

3. Հանրակրթական ուսումնական հաստատությունների կողմից տրված տարրական կրթության տեղեկանքը, հիմնական կրթության վկայականը և միջնակարգ կրթության ատեստատը հավասարազոր են ՈԱՇ-ի համապատասխանաբար 1-ին, 2-րդ և 4-րդ աստիճաններին:
4. Եթե մասնագիտական կրթության ավարտական փաստաթղթով ամրագրված որակավորումը համապատասխանում է Հայաստանի Հանրապետության կառավարության կողմից հաստատված մասնագիտական կրթության մասնագիտությունների ցակերով հաստատված որակավորումներին`
1) Մինչև 3 տարի տևողության նախնական մասնագիտական կրթական ծրագրի նախնական մասնագիտական կրթական ծրագրի ավարտական փաստաթուղթը (դիպլոմը) հավասարազոր է ՈԱՇ-ի 3-րդ աստիճանին, 3 և ավելի տևողությամբ նախնական մասնագիտական կրթական ծրագրի ավարտական փաստաթուղթը (դիպլոմը) հավասարազոր է ՈԱՇ-ի 4-րդ աստիճանին,
2) Հիմնական կամ միջնակարգ կրթության հիմքով միջին մասնագիտական ծրագրերի ավարտական փաստաթուղթը (դիպլոմը) հավասարազոր է ՈԱՇ-ի 5-րդ աստիճանին՝ անկախ կրթական ծրարգրի տևողությունից,
3) Բակալավրի, մագիստրոսի և հետազոտողի կրթական ծրագրի ավարտական փաստաթուղթը (դիպլոմը) հավասարազոր է ՈԱՇ-ի համապատասխանաբար 6-րդ, 7-րդ և 8-րդ աստիճաններին:
4) Ներառյալ 2011 թվականը շնորհված դիպլոմավորված մասնագետի կրթական աստիճանը հավասարեցվում է մագիստրոսի կրթական աստիճանին:
5. Եթե մասնագիտական կրթության ավարտական փաստաթղթով ամրագրված որակավորումը չի համապատասխանում Հայաստանի Հանրապետության կառավարության կողմից հաստատված մասնագիտական կրթության մասնագիտությունների ցակերով հաստատված որակավորումներին, ապա օտարերկրյա պետությունների որակավորումների ճանաչման լիազոր մարմինը գնահատում է որակավորման համապատասխանությունը ՈԱՇ-ին և տալիս տեղեկանք:
----------------

















Տեղեկանք-հիմնավորում

ՀՀ կառավարության որոշման նախագծի վերաբերյալ 

	1. 
	Անհրաժեշտությունը

	
	ՀՀ կառավարության որոշման նախագծի ընդունումը բխում է ՀՀ կրթության որակավորումների ազգային շրջանակի ներդրումն ու գործարկումն ապահովող միջոցառումների կատարման ժամանակացույցից, որը կնպաստի Հայաստանի Հանրապետության և Բոլոնիայի գործընթացում ընդգրկված երկրների կրթության և տնտեսության փոխադարձ կապերի ամրապնդմանը, միջազգային մրցունակության բարձրացմանը: 

	2. 
	Ընթացիկ իրավիճակը և խնդիրները

	
	Կարգը կանոնակարգում է Հայաստանի Հանրապետությունում նախկինում շնորհված որակավորումների համապատասխանեցման ընդհանուր պայմանները: 

	3. 
	Տվյալ բնագավառում իրականացվող քաղաքականությունը

	
	Որակավորումների եվրոպական շրջանակին համադրելի որակավորումների ազգային շրջանակի ներդրումը:

	4. 
	Կարգավորման նպատակը և բնույթը

	
	Հայաստանի Հանրապետության կրթության որակավորումների ազգային շրջանակի ներդրումն ու գործարկումն ապահովող միջոցառումների կատարման ժամանակացույցով նախատեսված է միջոցառումների կատարում, որոնք կհանգեցնեն Հայաստանի Հանրապետության կրթության որակավորումների ազգային շրջանակի արդյունավետ ներդրմանը, կրթական բարեփոխումների լիարժեք իրականացմանը:

	5. 
	Նախագծի մշակման գործընթացում ներգրավված ինստիտուտներն ու անձինք

	
	ՀՀ կրթության և գիտության նախարարություն, պետական և ոչ պետական բարձրագույն ուսումնական հաստատություններ:

	6. 
	Ակնկալվող արդյունքը

	
	Որակավորումների ազգային շրջանակին համադրելի որակավորումների շնորհում և նախկինում շնորհված որակավորումների համապատասխանեցում ներկա մասնագիտություններին համապատասխան շնորհվող որակավորումներին, բարձրագույն կրթության որակի համապատասխանության, երկրում մրցակցային, գիտելիքահեն տնտեսություն կառուցելու նպատակով բարձրագույն կրթության բնագավառում բարեփոխումների իրականացում:





	Արմեն Աշոտյան


Տեղեկանք 

<<Նախկինում շնորհված որակավորումների համապատասխանեցման
 կարգը հաստատելու մասին>> ՀՀ կառավարության որոշման նախագծի ընդունման կապակցությամբ այլ իրավական ակտերի ընդունման անհրաժեշտության մասին

	Ներկայացվող <<Նախկինում շնորհված որակավորումների համապատասխանեցման
 կարգը հաստատելու մասին>>  ՀՀ կառավարության որոշման նախագծի ընդունման առնչությամբ այլ օրենքների և իրավական ակտերի ընդունման անհրաժեշտություն չի առաջանում:




Տեղեկանք

<<Նախկինում շնորհված որակավորումների համապատասխանեցման
կարգը հաստատելու մասին>> ՀՀ կառավարության որոշման նախագծի ընդունման կապակցությամբ ՀՀ պետական բյուջեի ծախսերի կամ եկամուտների ավելացման կամ նվազեցման մասին


	Ներկայացվող <<Նախկինում շնորհված որակավորումների համապատասխանեցման
 կարգը հաստատելու մասին>> ՀՀ կառավարության որոշման նախագծի ընդունումը ՀՀ պետական կամ տեղական բյուջեում եկամուտների կամ ծախսերի ավելացում կամ նվազեցում չի նախատեսում:






Տեղեկանք

<<Նախկինում շնորհված որակավորումների համապատասխանեցման
կարգը հաստատելու մասին>> ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունները

	ՀՀ ֆինանսների նախարարություն
	Դիտողություններ և առաջարկություններ չկան:
	-
	-

	ՀՀ էկոնոմիկայի նախարարություն
	Անհասկանալի է Նախագծով հաստատված կարգի 4-րդ կետի 4-րդ ենթակետով նախատեսված` ներառյալ 2011 թվականը շնորհված դիպլոմավորված մասնագետի կրթական աստիճանը մագիստրոսի կրթական աստիճանին հավասարեցման նպատակահարմարությունը:
	Դիտողությունը չի ըն-դունվել, քանի որ ներ-առյալ 2011թ. շնորհ-ված դիպլոմավորված մասնագետի կրթական աստիճանը հավասա-րեցվում է մագիստրոսի կրթական  աստիճա-նին` համաձայն <<Բարձրագույն և հետբուհական մաս-նագիտական կրթութ-յան մասին>> ՀՀ օրենքի 26-րդ հոդվածի 3-րդ մասի:
	-

	ՀՀ արդարադատության նախարարություն
	Նախագծի կարգի 5-րդ կետում անհրաժեշտ է հստակեցնել, թե որ մարմինն է հանդիսանում օտարերկրյա պետությունների որակավորումների ճանաչման լիազոր մարմին:

	Դիտողությունն ընդունված չէ, քանի որ համաձայն որակավորումների ազգային շրջանակի յուրաքանչյուր որակա-վորումը ճանաչում է ուսումնական հաստատությունը:
	-

	
	Առաջարկվել է նշել, թե տեղեկանքի ձևն ինչ իրավական ակտով է հաստատվում:

	Առաջարկությունն ընդունվել է:
	Կատարվել է համապատասխան փոփոխություն:

	
	Առաջարկվել է նախագծի նախաբանից հանել «ՀՀ կառավարության 2011 թվականի օգոստոսի 25-ի «Հայաստանի  Հանրապետության կրթության որակավորումների ազգային շրջանակի ներդրումն ու  գործարկումն ապահովող միջոցառումների կատարման ժամանակացույցը հաստատելու մասին» թիվ 1230-Ա որոշմամբ հաստատված ժամանակացույցի 3-րդ կետի և» բառերը:
	Առաջարկությունն ընդունվել է:
	Կատարվել է համապատասխան փոփոխություն:

	
	Առաջարկվել է կարգի 1-ին կետում «սահմանում» բառն փոխարինել «կարգավորում» բառով, իսկ «կարգը» բառն փոխարինել «հետ կապված հարաբերությունները» բառերով:
	Առաջարկությունն ընդունվել է:
	Կատարվել է համապատասխան փոփոխություն:

	
	 Առաջարկվել է կարգի 3-րդ կետում «Որակավորումների ազգային շրջանակի» բառերից հետո լրացնել (այսուհետ՝ ՈԱՇ) բառերը:
	Առաջարկությունն ընդունվել է:
	Կատարվել է համապատասխան փոփոխություն:

	
	Առաջարկվել է կարգի 5-րդ կետում անհրաժեշտ է նշել առաջնորդվել «Իրավական ակտերի մասին» ՀՀ օրենքի 43-րդ հոդվածի պահանջներով:

	Առաջարկությունն ընդունվել է:
	Կատարվել է համապատասխան փոփոխություն:






